
დ	ა	ს	კ	ვ	ნ	ა

ოზურგეთის	 მუნიციპალიტეტის	 საკრებულოს	 სივრცით-ტერიტორიული
დაგეგმარებისა	 და	 ინფრასტრუქტურის	 კომისიამ	 საკრებულოს	 წევრის	 ლევან
მგელაძის	 ინიციატივისა	 და	 ადგილობრივ	 მოსახლეობასთან	 გამართული
კონსულტაციების	საფუძველზე	შეისწავლა	ოზურგეთის	მუნიციპალიტეტის	ქალაქ
ოზურგეთში	მდებარე	უსახელო	სკვერის	სახელდების	საკითხი.

2021	 წლის	 3	 აპრილს	 ქალაქ	 ოზურგეთში,	 სახელმწიფო	 დრამატული
თეატრის	 მიმდებარე	 ტერიტორიაზე	 მოეწყო	 შემაჯამებელი	 შეხვედრა
ადგილობრივ	 მოსახლეობასთან	 და	 გაიმართა	 უსახელო	 სკვერის	 სახელდების
საჯარო	განხილვა.

ზემოთ	 აღნიშნული	 საკითხის	 შესწავლის,	 მოსახლეობასთან	 კონსულტაციების
გამართვის	 და	 საჯარო	 განხილვის	 შედეგებიდან	 გამომდინარე	 კომისიამ
დაადგინა:

1.	 მოწონებულ	 იქნას	 საკრებულოს	 წევრის	 ლევან	 მგელაძის	 ინიციატივა	 და
ოზურგეთის	დრამატული	თეატრის	მიმდებარე	ტერიტორიაზე	არსებულ	უსახელო
სკვერს	ეწოდოს	-	„არსენ	კეჭაყმაძის	სახელობის	სკვერი“.

2.	მუნიციპალიტეტის	საკრებულომ	გაითვალისწინოს	არსენ	კეჭაყმაძის	დამსახურება
ოზურგეთის	 წინაშე	 და	 მიიღოს	 გადაწყვეტილება	 შესაბამისი	 კანონმდებლობით
სახელდებისათვის	განსაზღვრულ	20	წლიანი	ვადის	შემცირების	შესახებ.

არსენ	შოთას	ძე	კეჭაყმაძე	დაიბადა	1931	წლის	10	ოქტომბერს.	იგი	იყო	ქ.
ოზურგეთის	 საპატიო	 მოქალაქე,	 ღირსების	 ორდენის	 კავალერი,	 აკადემიური
დოქტორი,	 ეკოლოგიურ	 მეცნიერებათა	 აკადემიის	 ნამდვილი	 წევრი.	 არსენ
კეჭაყმაძეს	 გამოქვეყნებული	 აქვს	 100-მდე	 სამეცნიერო	 ნაშრომი,	 რომელთა
მნიშვნელოვანი	 ნაწილი	დღესაც	 აქტუალურია	და	 აქვთ	 სერიოზული	თეორიული
და	პრაქტიკული	ღირებულება.

არსენ	 კეჭაყმაძე	 წლების	 განმავლობაში	 იყო	 ჩაის	 მრეწველობის
სამეცნიერო-კვლევითი	 ინსტიტუტის	 დირექტორი.	 20	 -წელზე	 მეტი	 პერიოდის
განმავლობაში	 ხელმძღვანელობდა	 სამეცნიერო-კვლევით	 დაწესებულებას	 -
დასავლეთ	 საქართველოს	 ადამ	 ბერიძის	 სახელობის	 ნიადაგის	 ნაყოფიერების
ცენტრს.	აღნიშნულ	თანამდებობებზე	მუშაობის	პერიოდში	ა.	კეჭაყმაძეს	უდიდესი
წვლილი	 აქვს	 შეტანილი	 ახალგაზრდა	 სპეციალისტთა	 აღზრდის	 საქმეში.	 მისი
უშუალო	 ხელმძღვანელობით	 დაცული	 იქნა	 10	 დისერტაცია.	 10	 წელზე	 მეტი
იმუშავა	 ოზურგეთის	 ბუნებათსარგებლობის	 სასწავლო	 ინსტიტუტში
ასოცირებული	პროფესორის	თანამდებობაზე.

ბატონი	 არსენ	 კეჭაყმაძე	 გამორჩეული	 იყო	 პიროვნული	 თვისებებით,	 იგი
უდიდესი	 ავტორიტეტით	 სარგებლობდა	 არა	 მხოლოდ	 ოზურგეთში.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ფასდაუდებელია	მისი	ღვაწლი	გურიის	ისტორიული,	კულტურული	და	სამეცნიერო
მემკვიდრეობის	 პოპულარიზაციის,	 განსაკუთრებით	 კი	 მათდამი	 მზრუნველობის
საქმეში.

ბატონი	არსენ	კეჭაყმაძე	უთუოდ	იმსახურებს	ზემოთ	აღნიშნული	უსახელო
სკვერისათვის	მისი	სახელის	მინიჭებას.

ლავრენტი	ბიგვავა

სივრცით-ტერიტორიული	დაგეგმარების	და
ინფრასტრუქტურის	კომისია-კომისიის	თავჯდომარე

